
				Kaca iki wis dikorèksi
Mbiyèn kono kuwi jan busi tenan, Gotroné okeh
suketé, nanging uga okèh iwaké kuwik-kuwik. Iwak
liyané mbarang iya okèh, kaya plata-édé, mantuli,
walapa lan betik.

Aku nèk budal mancing ngejèk yuku, dadiné ènèng
kancané. Sakdurungé budal awaké déwé nggolèk
cacing ndisik nang mburi omah. Awaké déwé
sarapan sega ndisik, dadiné nèk budal namung sangu
banyu nggo nek ngelak. Awaké déwé seneng budal
ésuk, mergané durung panas lan menèh nèk ésuk
wayahé iwaké galak.

